
APPROVAZZJONI TAL-MEMBRI NOMINATI FUQ IL-GUARDIANSHIP BOARD

IĊ-CHAIRPERSON (Onor. Etienne Grech): Nitlobkom tiskużawna talli kellna ninterrompu l-vakanzi tas-sajf tagħkom imma din il-laqgħa kellna nagħmluha biex napprovaw il-membri maħtura fuq il-Guardianship Board. Prattikament il-membri f’dan il-bord se jibqgħu kollha l-istess bl-eċċezzjoni tas-Sinj. Alison Bezzina, li se tiġi sostitwita mis-Sinj. Marchita Mangiafico. Bħala informazzjoni għalikom nixtieq ngħidilkom li l-President tal-Guardianship Bord huwa l-Imħallef Emeritus Geoffrey Valenzia, filwaqt li l-membri huma s-Sinj. Marchita Mangiafico u l-Prof. Joseph M Cacciatolo. Bħala sostituti hemm is-Sinj. Marthese Mugliett u Prof. Angela Abela. Bħala registrar tal-Bord hemm is-Sinj. Marilyn Spiteri. 

Hawn xi ħadd għandu oġġezzjoni fuq dawn il-membri? (Onor. Membri: Le) Jidher li ħadd m’għandu oġġezzjoni dwar il-membri nominati fuq dan il-Bord u għalhekk nistgħu nikkonfermaw l-approvazzjoni tagħhom.  

KORRISPONDENZA

IĊ-CHAIRPERSON: Ngħaddu għal xi korrispondenza li rċieva dan il-Kumitat. Il-korrispondenza li nixtieq ngħaddilkom hija din; 

Email datata 25 ta’ Lulju 2017 mibgħuta mis-Sur Mario Gerada, Employment Programme Coordinator mal-Jesuit Refugee Service Malta, bi stedina lill-Kumitat Permanenti dwar l-Affarijiet Soċjali għal Breakfast Meeting.

Rapport Annwali 2016 maħruġ mill-Uffiċċju tal-Kummissarju għall-   Organizzazzjonijiet Volontarji.  

Rigward it-talba li rċevejna mingħand is-Sur Mario Gerada dwar l-istedina għall-Breakfast Meeting, naraw ftit min minna jista’ imur għal din il-laqgħa.  

IS-SUR STEPHEN GRECH (Segretarju tal-Kumitat): L-aħjar li niftiehmu dwar data biex inkun nista’ ngħaddiha lis-Sur Mario Gerada. 
ONOR. KARL GOUDER: Nistgħu nagħmluha qabel is-16 ta’ Settembru għax nixtieq li nattendi għaliha din il-laqgħa? Dejjem jekk inhu possibbli. 

ONOR. ROSIANNE CUTAJAR: Nistgħu nkunu nafu minn qabel x’se jiġi diskuss? 

ONOR. KARL GOUDER: Qiegħed nassumi li se nitkellmu fuq ir-refuġjati u fuq l-asylum seekers. Mill-email li rċevejna hekk jidher. Naħseb li din il-laqgħa hija interessanti ħafna u għalina it will be an eye opener. 

IĊ-CHAIRPERSON: Importanti li kif nistabbilixxu data s-Segretarju jibgħat reminder lill-Membri ħalli min ikun jista’ jattendi ... 

ONOR. KARL GOUDER: Sur Grech, irranġa data inti imma jekk jogħġbok, ipprova għamilha qabel is-16 ta’ Settembru. 

IS-SUR STEPHEN GRECH: Mela issa nitlobhom biex jekk jistgħu jagħmluha għall-ewwel ġimgħa jew għat-tieni ġimgħa ta’ Settembru.  

ONOR. KARL GOUDER: Tajjeb għax imbagħad se nagħmel ġimagħtejn imsiefer. 

IĊ-CHAIRPERSON: Issa bħala ġurnata x’tippreferu? Fil-bidu tal-ġimgħa, lejn in-nofs jew lejn l-aħħar tal-ġimgħa? 

ONOR. KARL GOUDER: Għalija ma tagħmilx differenza. 

IĊ-CHAIRPERSON: Min-naħa tiegħi nippreferi li tkun xi darba l-Erbgħa.  


AFFARIJIET OĦRA


IĊ-CHAIRPERSON: Qabel ma nagħlqu din il-laqgħa nixtieq nistaqsikom jekk irċevejtux l-email tiegħi dwar x’suġġetti nixtiequ li jiġu diskussi fil-Kumitat Permanenti dwar l-Affarijiet Soċjali. 

ONOR. KARL GOUDER: No, but I will check it out. 

IĊ-CHAIRPERSON: Mela nitlob lis-Segretarju biex jgħaddi l-email tiegħi lill-Membri kollha. Bħala ġurnata li fiha jkun jista’ jiltaqa’ l-Kumitat naħseb li nhar ta’ Erbgħa, fil-ħin tal-Parlament huwa l-ideali. 

ONOR. KARL GOUDER: Naqbel, naħseb l-aħjar ġurnata hija l-Erbgħa. 

[bookmark: _GoBack]IĊ-CHAIRPERSON: Kif inhuma l-affarijiet bħalissa, nistgħu nibdew niltaqgħu l-Erbgħa bejn is-7.00 p.m. u d-9.00 p.m. Nixtieq li kulħadd jipproponi żewġ suġġetti u jekk ikun hemm suġġetti doppji nipprovaw insibu suġġetti oħra. B’hekk sal-aħħar tas-sena nkunu pprovajna nduru bejn wieħed u ieħor tmien suġġetti. Jien ma naħsibx li huwa worthwhile li naqbdu suġġett wieħed u nibqgħu niddiskutu lilu għal xi sitt xhur sħaħ!

ONOR. KARL GOUDER: Imbagħad jiddependi wkoll x’suġġett ikun.  

IĊ-CHAIRPERSON: Aħna nipprovaw neżawrixxu s-suġġett imma xorta nipprovaw niddiskutu suġġett differenti kull xahar, jiġifieri nagħmlu tlieta jew erba’ laqgħat fuq kull suġġett. Imbagħad jekk ikun hemm bżonn aktar laqgħat fuq xi suġġett partikolari, nagħmlu aktar. Għalhekk nitlob lis-Sur Grech sabiex jibgħat email lill-Membri kollha ħalli jipproponu żewġ suġġetti li għandhom x’jaqsmu mal-affarijiet soċjali. Ovvjament noqogħdu attenti għax jista’ ikun hemm xi suġġetti li jaqgħu taħt il-Kumitat Permanenti dwar l-Affarijiet tal-Familja. Pereżempju, jien ġie f’moħħi s-suġġett “family friendly parliament” imma naħseb li dan aktar jaqa’ taħt il-Family Affairs. 

ONOR. ROSIANNE CUTAJAR: Xtaqt nitlob li ningħataw lista tas-suġġetti li ġew diskussi matul l-aħħar żewġ leġiżlaturi biex ma jkunx hemm repetizzjoni tas-suġġetti, avolja f’għaxar snin ċerti affarijiet jinbidlu u jaf ikollna nagħmlu reviżjoni tagħhom.  

IĊ-CHAIRPERSON: Iva, naqbel ma’ din it-talba. U nżidu wkoll is-suġġetti li ġew diskussi fil-Kumitati konġunti. Naħseb li l-Onor. Clyde Puli jista’ jgħidhomlna bl-amment is-suġġetti għax minn dejjem kien fil-Kumitat Permanenti dwar l-Affarijiet Soċjali. Mela naraw li kull Membru jibgħat żewġ suġġetti x’niddiskutu u nipprovaw nevitaw affarijiet li diġà ġew eżawriti. Pereżempju, mhux se noqogħdu nerġgħu nitkellmu fuq id-donazzjoni tal-organi jew fuq il-vjolenza domestika għax diġà tkellimna fuqhom. Naturalment jekk ikun hemm xi aġġornamenti fuq dawn is-suġġetti narawhom ukoll, imma hemm ħafna aktar suġġetti x’nistgħu niddiskutu. U nipprovaw li sal-aħħar tas-sena nduruhom kollha. Is-Segretarju tagħna se jħejji lista bis-suġġetti li ġew diskussi fl-aħħar żewġ leġiżlaturi biex kemm jista’ jkun ma noqogħdux nirrepetu l-istess affarijiet. Nirringrazzjakom talli ġejtu għal din il-laqgħa u naġġornaw għal wara l-vakanzi tas-sajf.  

Fis-1.42 p.m. il-Kumitat aġġorna għal data u b’aġenda li jiġu komunikati aktar tard.  


